Монгол Улсын Их Хурлын 2009 оны намрын ээлжит чуулганы Хууль зүйн байнгын хорооны 11 дүгээр сарын 11-ний өдөр /Лхагва гараг/-ийн хуралдаан 17 цаг 25 минутад Төрийн ордны “Г” танхимд эхлэв.


Байнгын хорооны дарга, УИХ-ын гишүүн Х.Жекей ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 20 гишүүнээс 16 гишүүн ирж, 80.0 хувийн ирцтэй байв. Үүнд:


Чөлөөтэй: Э.Бат-Үүл, Д.Дэмбэрэл, С.Эрдэнэ 


Өвчтэй: С.Баяр

Нэг.Засгийн газрын гишүүн, Хууль зүй, дотоод хэргийн сайдыг томилох тухай


Хэлэлцэж буй асуудалтай холбогдуулан Монгол Улсын Ерөнхий сайд С.Батболд, Засгийн газрын ХЭГ-ын тэргүүн дэд дарга Ш.Солонго, УИХ-ын Хууль зүйн байнгын хорооны зөвлөх Б.Баасандорж, референт Б.Хонгорзул нар байлцав.


Засгийн газрын гишүүн, Хууль зүй, дотоод хэргийн сайдад нэр дэвшигч, УИХ-ын гишүүн Ц.Нямдоржийн талаар Монгол Улсын Ерөнхий сайд С.Батболд танилцуулав.


Танилцуулгатай холбогдуулан УИХ-ын гишүүдээс асуулт, санал гараагүй болно.

Õ.Æåêåé:-Засгийн газрын гишүүн, Хууль зүй, дотоод хэргийн сайдаар Цэндийн Нямдоржийг томилох саналыг дэмжиж байгаа гишүүд гараа өргөнө үү.

Зөвшөөрсөн 

14

Татгалзсан

0

Бүгд


14

Гишүүдийн олонхийн саналаар дэмжигдлээ.



Байнгын хорооноос гарах санал, дүгнэлтийг УИХ-ын гишүүн Д.Одбаяр УИХ-ын чуулганы нэгдсэн хуралдаанд танилцуулахаар тогтов.


Хуралдаан 17 цаг 30 минутад өндөрлөв.
Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА






Х.ЖЕКЕЙ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ НАМРЫН ЭЭЛЖИТ ЧУУЛГАНЫ ХУУЛЬ ЗҮЙН 

БАЙНГЫН ХОРООНЫ 11 ДҮГЭЭР САРЫН 11-НИЙ  

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 17 цаг 25 минутад эхлэв.

Х.Жекей:-Эрхэм гишүүдийн энэ өдрийн амгаланг айлтгая. Байнгын хорооны гишүүдийн ирцийг танилцуулъя. Ирц хангалттай байгаа учраас Байнгын хорооны хуралдааныг нээснийг мэдэгдье.

Хэлэлцэх асуудлыг танилцуулъя. Засгийн газрын гишүүн, Хууль зүй, дотоод хэргийн сайдыг томилуулах тухай Монгол Улсын Ерөнхий сайдын санал, хэлэлцэх асуудал нэг л асуудал байна.

Ингээд хэлэлцэх асуудлын дагуу Хууль зүй, дотоод хэргийн сайдыг томилуулах тухай Монгол Улсын Ерөнхий сайдын саналыг сонсоё. Ерөнхий сайдыг микрофонд урьж байна.

Хэлэлцэх асуудал дээр ярих өөр саналтай хүн байна уу? Тэмүүжин гишүүн.

Х.Тэмүүжин:-Өчигдөр хуралдах байж байгаад хуралдаж чадаагүй. Өчигдөр орох байсан асуудал Хүний эрхийн дэд хороон дээр нээлттэй сонсгол хийдэг журам Хууль зүйн байнгын хорооноос батлуулах тухай гээд. Тэр асуудлыг батлаад явахгүй бол Хүний эрхийн дэд хорооноос байгуулсан ажлын хэсэг ажлынхаа төгсгөл хэсэг рүү орж чадахгүй байна л даа. Тэрнийг нэг ирц бүрдчихсэн байгаа, хуралдаж байгаа нөхцөлөөрөө бас хэлэлцээд нэг шийд гаргачихвал.

Х.Жекей:-Маргааш Байнгын хорооны хуралтай, тэнд төлөвлөгөөнд орчихсон байгаа. Маргааш яриад явчихъя даа.

Ингээд Ерөнхий сайдыг танилцуулга хийхийг урьж байна.

С.Батболд:-Байнгын хорооны гишүүдийн энэ өдрийн амар амгаланг айлтгая. 

Монгол Улсын Үндсэн хуулийн 39-р зүйлийн 3 дахь хэсэг, мөн 40-р зүйлийн 2 дахь хэсэгт заасан заалтуудын дагуу Засгийн газрын тухай хуулийн 23-р зүйлийн 1 дэх хэсгийн 1-д заасныг үндэслэн Засгийн газрын гишүүдийг томилуулах асуудлыг Монгол Улсын Ерөнхийлөгчид танилцуулсны үндсэн дээр УИХ-д, холбогдох байнгын хороонд оруулж байна.

Засгийн газраас дэвшүүлсэн зорилтуудыг амжилттай биелүүлж, үйл ажиллагааны залгамж чанар, уялдаа холбоог хангах, эрхэлсэн салбартаа, өмнө нь эхлүүлсэн ажлаа амжилттай хэрэгжүүлж дуусгах боломжийг Засгийн газрын гишүүн бүрдүүлэх үүднээс өмнөх Засгийн газрын үед танхимын бүрэлдэхүүнд багтаж, Засгийн газрын гишүүнээр ажиллаж байсан, Монгол Улсын Засгийн газрын гишүүн, Хууль зүй, дотоод хэргийн сайд Цэндийн Нямдоржийг уг албан тушаалд нь үргэлжлүүлэн ажиллуулах бодлогыг баримталсан бөгөөд, энэхүү албан тушаалд дэвшүүлэхдээ тухайн ажил үүргийг гүйцэтгэх чадвар, хуримтлуулсан туршлагыг харгалзан үзэж, удирдан зохион байгуулах чадвар, ажил хэрэгч чанарыг удирдлага болгосон болно. Иймд эрхэм гишүүд оруулж байгаа асуудлыг хэлэлцэн шийдвэрлэж өгнө үү.

Х.Жекей:-Ерөнхий сайдад баярлалаа. УИХ-ын чуулганы хуралдааны дэгийн тухай хуулийн 37.9-д заасны дагуу гишүүд Ерөнхий сайд болон нэр дэвшигчээс асуулт асууна гээд заачихсан байгаа. Асуулт асуух гишүүд байна уу? Алга байна.

Санал хэлэх гишүүд байна уу? алга байна.

Санал хураалт явуулъя. Засгийн газрын гишүүн, Хууль зүй, дотоод хэргийн сайдад нэр дэвшигч, УИХ-ын гишүүн Нямдоржийг дэмжиж байгаа гишүүд гараа өргөнө үү. 14-өөс 14.

Байнгын хорооны санал дүгнэлтийг нэгдсэн хуралдаанд Одбаяр гишүүн илтгэе.

Энэ өдрийн хуралдааны хэлэлцэх асуудал дууссан тул хурал хаасныг мэдэгдье.

Нямдорж сайдад баяр хүргэж, амжилт хүсье.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

